Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԴԵԿՏԵՄԲԵՐԻ 16-Ի N 1795-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ ֆինանսների նախարարություն
	23.02.2023թ.

	
	N 01/11-4/3147-2023

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2004 թվականի դեկտեմբերի 16-ի N 1795-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարութան որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է։

	Պետական եկամուտների կոմիտե 
	21.02.2023թ.

	
	N 01/3-4/10302-2023

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2004 թվականի դեկտեմբերի 16-ի N 1795-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է։

	ՀՀ առողջապահության նախարարություն

	16.02.2023թ.

	
	N ԱԱ/04/3443-2023

	Առաջարկում եմ Նախագծում ներառել նաև ՀՀ կառավարության 2004 թվականի դեկտեմբերի 16-ի թիվ 1795-Ն որոշման 2-րդ (ամբողջությամբ) և Հավելվածի 8-րդ կետերն ուժը կորցրած ճանաչելու մասին դրույթներ, հաշվի առնելով, որ Եվրասիական տնտեսական միության Եվրասիական տնտեսական հանձնաժողովի նորմատիվ իրավական բնույթի ակտերը, «Եվրասիական տնտեսական միության մասին» միջազգային պայմանագրին համապատասխան, ՀՀ տարածքում ենթակա են անմիջական կիրառության (Հիմք «Նորմատիվ իրավական ակտերի մասին» ՀՀ օրենքի 24-րդ հոդված), և ՀՀ Կառավարության 2019 թվականի օգոստոսի 1-ի թիվ 1009-Ն որոշմամբ գործողության մեջ է դրվել սանիտարական, անասնաբուժասանիտարական և բուսասանիտարական ոլորտների Եվրասիական տնտեսական միության (Մաքսային միության) հանձնաժողովի իրավական բնույթի նորմատիվ իրավական ակտերը, որի 10-րդ հավելվածում ամրագրված են լվացող ու մաքրող միջոցներին ներկայացվող պահանջներ:
	Ընդունվել է։


	ՀՀ շրջակա միջավայրի նախարարություն

	23.02.2023թ.

	
	N 1/ԿԽ/2637-2023

	Շրջակա միջավայրի նախարարությունը հայտնում է, որ «Հայաստանի Հանրապետության կառավարության 2004 թվականի դեկտեմբերի 16-ի N 1795-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է։

	[bookmark: _Hlk117097139]ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	21.02.2023թ.

	
	N 48/50.4/5984-2023

	Նախագծի 1-ին կետի 2-րդ ենթակետի ժ) պարբերությամբ նախատեսվում է 22-րդ և 23-րդ կետերն ուժը կորցրած ճանաչել, մինչդեռ միաժամանակ 1-ին կետի 2-րդ ենթակետի  ծ) պարբերությամբ նախատեսվում է 22-րդ կետի 1-ին նախադասությունը շարադրել նոր խմբագրությամբ: 
	Ընդունվել է։

	
	




	«Տեխնիկական կանոնակարգման մասին» օրենքի 17-րդ հոդվածի 1-ին մասի համաձայն՝ տեխնիկական կանոնակարգերն ուժի մեջ են մտնում դրանց պաշտոնական հրապարակումից առնվազն 6 ամիս հետո, բացառությամբ անհետաձգելի տեխնիկական կանոնակարգերի:
Հարկ է նշել, որ մակերևութաակտիվ միջոցների և մակերևութաակտիվ նյութեր պարունակող լվացող ու մաքրող միջոցներին ներկայացվող պահանջների նկատմամբ վերահսկողություն է իրականացնում ՀՀ շուկայի վերահսկողության տեսչական մարմինը ՀՀ կառավարության 2019 թվականի հունիսի 06-ի թիվ 730-Ն որոշմամբ հաստատված ստուգաթերթի հիման վրա, որը մշակվել է Հայաստանի Հանրապետության կառավարության 2004 թվականի դեկտեմբերի 16-ի N 1795-Ն որոշման հիման վրա:
 Հաշվի առնելով վերոգրյալը և Նախագծի ընդունմամբ ստուգաթերթում փոփոխություններ և լրացումներ կատարելու համար անհրաժեշտ ժամանակահատվածը՝ առաջարկում եմ Նախագծի 2-րդ կետը շարադրել հետևյալ խմբագրությամբ. 
«2. Սույն որոշումն ուժի մեջ է մտնում պաշտոնական հրապարակման օրվան հաջորդող 180-երորդ օրը:»:
	Ընդունվել է։


	[bookmark: _Hlk134005463]ՀՀ արդարադատության նախարարություն

	05.04.2023թ.

	
	N /27.3/16925-2023

	1. «Հայաստանի Հանրապետության կառավարության 2004 թվականի դեկտեմբերի 16-ի N 1795-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վավերապայմաններն անհրաժեշտ է համապատասխանեցնել «Նորմատիվ իրավական ակտերի մասին» օրենքի 11-րդ հոդվածի պահանջներին, մասնավորապես՝ նշել նաև ակտի ընդունման տարին:
	Ընդունվել է։

	[bookmark: _Hlk132365412]2. Նախագծի նախաբանում «34-րդ» բառից առաջ անհրաժեշտ է լրացնել «33-րդ հոդվածը և» բառերը՝ նկատի ունենալով այն հանգամանքը, որ նորմատիվ իրավական ակտում փոփոխություները կատարվում են «Նորմատիվ իրավական ակտերի մասին» օրենքի 33-րդ հոդվածի պահանջների համաձայն:
	Ընդունվել է։

	3. Նախագծով Հայաստանի Հանրապետության կառավարության 2004 թվականի դեկտեմբերի 16-ի N 1795-Ն որոշման մեջ նախատեսվում են կատարել ծավալուն փոփոխություններ և լրացումներ, ուստի առաջարկում ենք հիշյալ որոշումն ամբողջությամբ շարադրել նոր խմբագրությամբ՝ համաձայն «Նորմատիվ իրավական ակտերի մասին» օրենքի 34-րդ հոդվածի 4-րդ մասի պահանջների:
	Չի ընդունվել։
Հաշվի առնելով, որ նախագծով կարգավորվող փոփոխությունները և լրացումները չեն դիտարկվում որպես ծավալուն՝ ուստի նպատակահարմար է նախագծում կատարել փոփոխություններ և լրացումներ, այլ ոչ թե ամբողջ որոշումը շարադրել նոր խմբագրությամբ։

	4. Նախագծի 1-ին կետի 2-րդ ենթակետի անհրաժեշտությունը բացակայում է՝ նկատի ունենալով «Նորմատիվ իրավական ակտերի մասին» օրենքի 37-րդ հոդվածի 2-րդ մասի պահանջները, համաձայն որոնց՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը (դրա համապատասխան կետը) համարվում է ուժը կորցրած: Նման դեպքերում նորմատիվ իրավական ակտն (դրա համապատասխան կետը) ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում:
	Ընդունվել է։

	5. Նախագծի 1-ին կետի 3-րդ ենթակետի ա. պարբերությունում «բաժինների» բառից հետո անհրաժեշտ է լրացնել «համարակալման» բառը, իսկ «թվերով» բառը փոխարինել «թվանշաններով» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջները, համաձայն որոնց՝ նորմատիվ իրավական ակտի բաժիններն ու գլուխները համարակալվում են արաբական թվանշաններով:
	Ընդունվել է։

	6. Նախագծի 1-ին կետի 3-րդ ենթակետի գ. պարբերությամբ նախատեսվում է  Հայաստանի Հանրապետության կառավարության 2004 թվականի դեկտեմբերի 16-ի N 1795-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետով հաստատված Հավելվածի (այսուհետ՝ Հավելված) 2-րդ կետում «բժշկական սարքավորումների» բառերից հետո լրացնել «կաշվե կոշկեղենային արդյունաբերության» բառերը: Գտնում ենք, որ վերոհիշյալ լրացման անհրաժեշտությունը բացակայում է, քանի որ Հավելվածի 2-րդ կետի համաձայն՝ սույն տեխնիկական կանոնակարգի 1-ին կետում նշված մակերևութաակտիվ միջոցները և մակերևութաակտիվ նյութեր պարունակող լվացող ու մաքրող միջոցները (այսուհետ՝ լվացող միջոցներ) նախատեսված են գործվածքների և ամանեղենի բոլոր տեսակների, ինչպես նաև սալիկների, հատակի, խոհանոցային ու սանհանգույցի պարագաների, արդյունաբերական ու բժշկական սարքավորումների լվացման ու մաքրման համար, ուստի Նախագծի 1-ին կետի 3-րդ ենթակետի գ. պարբերությունն անհրաժեշտ է վերանայել, քանի որ կաշվե կոշկեղենային արդյունաբերական սարքավորումները նույնպես համարվում են արդյունաբերական սարքավորումներ:
	Չի ընդունվել։
Հաշվի առնելով, որ ԵՏՀ Խորհրդի 2021 թ․N 80 որոշմամբ փոփոխություններ են կատարվել ԱՏԳ ԱԱ ապրանքային ծածկագրերի,և այդ ծածկագրերին համապատասխանող ապրանքների նկարագրության մասով և որոշման մեջ նշված ԱՏԳ ԱԱ ծածկագրերի նկարագարականի մեջ ավելացվել է նաև «կաշվե կոշկեղենային արդյունաբերության» արտադրանքը՝ նպատակահարմար ենք գտնում այդ լրացումը նախատեսել նաև որոշման տարածման արտադրանքի շրջանակում ևս, քանի որ առանց վերջինիս ներառմանը ապրանքների տարածման շրջանակը թերի կլինի։

	7.Նախագծի 1-ին կետի 3-րդ ենթակետի դ. պարբերությամբ նախատեսվող լրացման անհրաժեշտությունը բացակայում է, քանի որ «Նորմատիվ իրավական ակտերի մասին» օրենքի 16-րդ հոդվածի 3-րդ մասի 1-ին կետի պահանջների համաձայն՝ նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում`
1) նշված նորմի կիրառումը պայմանավորված է «կամ» շաղկապով բաժանված պայմաններով
	Չի ընդունվել։
Տվյալ դեպքում նախատեսվող լրացումը վերաբերվում է «փոքր քանակությամբ օճառ» պարունայող արտադրանքին, որը կարող է նաև օճառ չպարունակել ։

	8. Նախագծի 1-ին կետի 3-րդ ենթակետի ե. պարբերությունում «պայմանները» բառն անհրաժեշտ է փոխարինել «կանոնները» բառով՝ նկատի ունենալով Հավելվածի 3-րդ բաժնի վերնագիրը:

	Ընդունվել է։

	9. Նախագծի 1-ին կետի 3-րդ ենթակետի թ. պարբերությունում «խմբագրությամբ» բառն անհրաժեշտ է փոխարինել «բովանդակությամբ» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի պահանջները:
	Ընդունվել է։

	10.Նախագծի 1-ին կետի 3-րդ ենթակետի ժ. պարբերությամբ նոր խմբագրությամբ շարադրվող Հավելվածի 21-րդ կետում «կանոնակարգի» բառից հետո անհրաժեշտ է լրացնել «պահանջներին» բառը, իսկ նույն կետի 2-րդ ենթակետում «փաթեթվածքի» բառը փոխարինել «փաթեթի» բառով՝ նկատի ունենալով Հայաստանի Հանրապետության կառավարության 2013 թվականի մարտի 14-ի N 337-Ն որոշումը:
	Ընդունվել է։

	11. Նախագծի 1-ին կետի 3-րդ ենթակետի պարբերությունների համարակալումը վերանայման կարիք ունի, մասնավորապես՝ «ի», «լ», «խ»,«ծ» տառերն անհրաժեշտ է փոխարինել «ժա», «ժբ», «ժգ» և «ժդ» տառերով:
	Ընդունվել է։

	ՀՀ վարչապետի աշխատակազմի ֆինանսատնտեսագիտական վարչության եզրակացությունը

	02.05.2023թ.

	
	N 02/16.9/14519-2023

	1. Նախագծով նախատեսվում է  2004 թվականի դեկտեմբերի 16-ի N 1795-Ն որոշմամբ հաստատված հավելվածի 1-ին կետում «լվացող ու մաքրող միջոցներ, որոնք պարունակում են մակերևութաակտիվ նյութեր» բառերը փոխարինել «լվացող ու մաքրող միջոցներ» բառերով: Արդյո՞ք այս փոփոխությունը ենթադրում է, որ տվյալ միջոցների՝ մակերևութաակտիվ նյութեր պարունակելու պահանջը հանվում է, եթե այո, ապա անհրաժեշտ է որոշման ամբողջ տեքստում կատարել համապատասխան փոփոխությունը, իսկ եթե ոչ՝ ապա անհասկանալի է նախագծով կատարվող փոփոխությունը, որով հանվում է «որոնք պարունակում են մակերևութաակտիվ նյութեր» արտահայտությունը: 
Անհրաժեշտ է լրացուցիչ պարզաբանել վերոնշյալ դիտարկումը:
	Չի ընդունվել։
Նշված փոփոխությամբ հստակեցվել է այն արտադրանքը, որը կանոնակարգվում է տվյալ տեխնիկական կանոնակարգով։ Մասնավորապես, հաշվի առնելով այն հանգամանքը, որ որոշման հավելվածով նախատեսված բոլոր սահմանումներում («մակերևութաակտիվ միջոց», «լվացող միջոց», «մաքրող միջոց») առկա են մակերևութաակտիվ նյութերը՝ դրա նշումը միայն լվացող ու մաքրող միջոցներին վերաբերող տողում անհասկանալի է և «մակերևութաակտիվ նյութեր» արտահայտության հանումը «լվացող ու մաքրող միջոցներ, որոնք պարունակում են մակերևութաակտիվ նյութեր» տողից չի ենթադրում, որ մակերևութաակտիվ նյութեր պարունակելու պահանջը հանվում է, այլ հակառակը՝ դա բոլոր սահմանումներում առկա է և դրա նշումը միայն լվացող ու մաքրող միջոցներ արտադրանքի համար ավելորդ և անհասկանալի է։



